
     MENADŽMENTU      

     FEDERALNOG MINISTARSTVA FINANSIJA/FINANCIJA

     SARAJEVO

IZVJEŠTAJ/IZVJEŠĆE REVIZORA

1. Obavili smo reviziju finansijskih/financijskih izvještaja/izvješća Federalnog ministarstva finansija/financija, iskazanih na stranicama od 1 do 18, na dan 31.12.2002.godine. Za ove izvještaje/izvješća odgovoran je menadžment Federalnog ministarstva finansija/financija. Naša odgovornost se svodi na izražavanje mišljenja o tim finansijskim/financijskim izvještajima/izvješćima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji budžeta/proračuna F BiH (“Službene novine F BiH“, br. 48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruža razumno uvjerenje o tome ima li u finansijskim/financijskim izvještajima/izvješćima značajnih pogrešaka kao i da li su finansijske/financijske transakcije izvršene u skladu sa zakonskim propisima. Revizija je uključila ispitivanja, testiranje i prikupljanje dokaza koji podkrepljuju iznose i objave u finansijskim/financijskim izvještajima/izvješćima. Revizija je takođe obuhvatila ocjenu primjenjenih računovodstvenih načela, vrednovanje sveukupne prezentacije finansijskih/financijskih izvještaja/izvješća kao i ocjenu primjene propisa. Vjerujemo da je provedena revizija prikupila dovoljno dokaza kako bi se stvorile pouzdane osnove za izražavanje našeg mišljenja.

3. Po našem mišljenju finansijski/financijski izvještaji/izvješća, ne daju istinit i fer pregled o finansijskom/financijskom stanju korisnika budžeta/proračuna Federalnog ministarstva finansija/financija, na dan 31.12.2002. godine, iz slijedećih razloga:

· nije u cijelosti uspostavljen sistem internih kontrola, što je imalo za posljedicu nedosljednu primjenu zakonskih propisa u načinu trošenja i evidentiranja budžetskih/proračunskih sredstava,

· Federalno ministarstvo finansija/financija nije dosljedno provodilo član 41. Zakona o budžetu/proračunu u F BiH u djelu koji se odnosi na zaduženje F BiH za kredit za pokriće prenosive garancije Vjeću ministara BiH za isporučene količine plina BiH u 1996. godini, a što je takođe imalo za poslijedicu stvaranje troškova po osnovu kamata i

ostalih bankarskih troškova u iznosu od 1,064.739,54 KM, koji nisu planirani Budžetom za 2002. godinu,

· Federalno ministarstvo finansija/financija nije postupalo u skladu sa Zakonom o izvršenju budžeta/proračuna za 2002. godinu, u dijelu koji se odnosi na korištenje odobrenih sredstava za odobrene namjene i do visine odobrene u njegovom Posebnom dijelu, u iznosu koji revizorski tim nije mogao potvrditi iz razloga što Federalno ministarstvo finansija/financija nije osiguralo podatke o tekućim rashodima i izdacima prema standardnim budžetskim/ proračunskim klasifikacijama, tj. nije finansijske/financijske promjene odnosno transakcije evidentiralo na propisanim analitičkim računima. Federalno ministarstvo finansija/financija je na kratoročnim razgraničenjma iskazalo prekoračenje u iznosu 368.340,37 KM, 

· Federalno ministarstvo finansija/financija nije postupilo u skladu sa Zakonom o računovodstvu i članovima 73.,74. i 75. Pravilnika o knjigovodstvu proračuna-budžeta F BiH, kojima je propisana obaveza budžetskih/proračunskih korisnika da najmanje jednom godišnje ( 31 decembra/prosinca tekuće godine ) usklade stanje sredstava i njihovih izvora iskazanih u knjigovodstvu sa stvarnim stanjem utvrđenim popisom (inventurom),

· Federalno ministarstvo finansija/financija nije dosljedno primjenjivalo Zakon o radnim odnosima i plaćama službenika u tijelima uprave F BiH, a naročito u djelu koji se odnosi prekovremeni rad, zasnivanje radnog odnosa i raspoređivanje uposlenika,

· nedosljedne primjene Uredbe o postupku nabavke robe, uslugama i ustupanju radova.

Zamjenik generalnog 

IZVJEŠTAJ/IZVJEŠĆE

O  OBAVLJENOJ  REVIZIJI FINANSIJSKIH/FINANCIJSKIH IZVJEŠTAJA/IZVJEŠĆA

FEDERALNOG MINISTARSTVA FINANSIJA/FINANCIJA

za 2002.godinu

1 UVOD

Na osnovu ovlaštenja, a u skladu sa Zakonom o reviziji budžeta/proračuna u F BiH ( “Sl.novine F. BiH“, br. 48/99 ) i INTOSAI-revizijskim standardima, obavljena je revizija finansijske/financijske pravilnosti poslovanja, koja pored ostalog obuhvata reviziju finansijskih/financijskih izvještaja/izvješća za 2002. godinu, Federalno ministarstvo finansija/financija ( u daljem tekstu: Ministarstvo ). 

Naprijed navedenu reviziju, za budžetsku godinu koja se završava sa 31.12.2002. godine, obavili su:

Munib  Ovčina, dipl.ecc.

Nusreta Hadžimustafić, dipl.ecc.

Slavica Stojčić, dipl.iur.

Derviša Harbaš, dipl.ing.

Azra Delić, dipl.ecc.

Revizija je obavljena u razdoblju od 12.05.2003. godine do 06.06.2003. godine, sa prekidima, u prostorijama Ministarstva, u prisustvu ovlaštenih predstavnika Ministarstva.

2 OPŠTI/OPĆI  PODACI O BUDŽETSKOM KORISNIKU

Federalno ministarstvo finansija/financija osnovano je u skladu sa Zakonom o federalnim ministarstvima i drugim tijelima federalne uprave. Unutrašnja organizacija i način rada utvrđeni su Pravilnikom o unutrašnjoj organizaciji Federalnog ministarstva finansija/financija koji je donio federalni ministar finansija/financija, uz predhodnu saglasnost Vlade Federacije Bosne i Hercegovine. 

Poslovi iz nadležnosti Ministarstva vrše se u okviru osnovnih organizacionih jedinica: Kabinet; Sektor za pravne poslove; Sektor za privredne finasije i obračunski sistem; Sektor za međunarodne finansije, bankarstvo i finansijsko poslovanje; Sektor za fiskalnu politiku; Sektor za budžet; Sektor za trezor i Odjeljenje zajedničkih poslova.

U sastavu Ministarstva nalazi se: Porezna uprava F BiH, Carinska uprava F BiH, Finansijska/Financijska policija F BiH.

Radom Ministarstva rukovodi ministar. 

Sredstva za rad Ministarstva obezbjeđuju se u federalnom budžetu.

Broj uposlenih u Ministarstvu, na dan 31.12.2002. godine je bio 101.

Sjedište Ministarstva je u Sarajevu, u ulici Mehmeda Spahe br. 6.

3 CILJ  REVIZIJE

Cilj revizije finansijskih/financijskih izvještaja/izvješća je da omogući revizoru da izrazi mišljenje o tome da li su finansijski/financijski izvještaji/izvješća pripremljeni, u svakom značajnom pogledu, u skladu sa svom zakonskom važećom regulativom. Revizija je planirana i izvršena sa ciljem pribavljanja realne osnove da li finansijski/financijski izvještaji/izvješća odražavaju tačan i istinit prikaz poslovanja tokom godine i stanja na kraju godine.Revizija će utvrditi: da li su preduzete sve mjere za osiguranje, ubiranje i čuvanje javnih prihoda i da li se Ministarstvo pridržavalo zakona i instrukcija koje se odnose na njega; da li su isplate javnih rashoda ili korištenje javnih prihoda vršene po odgovarajućim ovlaštenjima i za svrhe za koje je dato ovlaštenje.

Cilj revizije je postizanje transparentnosti u radu Ministarstva kao i javna odgovornost menadžmenta za zakonitost rada, uspješno i efikasno obavljanje odnosno sprovođenje postavljenih ciljeva. 

Revizija, takođe, uključuje davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i što efikasniji rad interne kontrole.

4 OSVRT NA NALAZE REVIZIJE FINANSIJSKIH/FINANCIJSKIH IZVJEŠTAJA/IZVJEŠĆA ZA 2001.GODINU

Ured za reviziju budžeta/proračuna u F BiH obavio je reviziju finansijskih/financijskih izvještaja/izvješća i usklađenosti poslovanja Ministrstva sa zakonskim propisima za 2001.godinu i sačinio Izvještaj/Izvješće o obavljenoj reviziji. Revizijom su utvrđene određene nepravilnosti opisane u Izvještaju/Izvješću i Ministarstvu su date preporuke da ih otkloni, odnosno da preduzme određene radnje kako se nepravilnosti ne bi ponavljale u daljem poslovanju.

Revizijom finansijskih/financijskih izvještaja/izvješća za 2002.godinu i usklađenosti poslovanja sa zakonskim propisima, utvrđeno je da Ministarstvo nije otklonilo utvrđene nepravilnosti i postupila po datim preporukama, kao što sljedi: 

· nije uspostavljen sistem internih kontrola,

· nije ojačana kontrola nad računovodstvenim evidencijama,

· budžetska sredstva nisu korištena samo za namjene koje su određene budžetom i to do visine utvrđene budžetom,

· u oblasti radnih odnosa nije dosljedno primjenjivan Zakon o radnim odnosima i plaćama službenika tijela uprave F BiH,

· nije u potpunosti primjenjivana Uredba o postupku nabave roba, usluga i ustupanju radova,

· dio financijskih transakcija nije vršen na temelju relevantnih knjigovodstvenih isprava,

· nisu donešena pravila oko utroška sredstava ( reprezentacije i sl. ),

· nije izvršen upis zemljišne knjige poslovne zgrade u kojoj je Ministarstvo smješteno, a na kojoj ima pravo raspolaganja.
5 NALAZI I PREPORUKE 

Revizija za 2002. godinu vršena je na osnovu privremenih podataka iz Glavne knjige Jedinstvenog računa Trezora, iz razloga što je i u toku revizije vršeno knjigovodstveno evidentiranje prihoda, primitaka, rashoda i izdataka odnosno Ministarstvo nije u skladu sa članom 49. Zakona o budžetima/proračunima u F BiH sastavila godišnji obračun za 2002. godinu. Godišnji obračun Ministarstva revizijskom timu je dostavljen nakon obavljene revizije (početkom jula).

Imajući u vidu da je revizija provedena na osnovu privremenih podataka kojima se raspolagalo u toku revizije ( koji su se i kao takvi stalno mjenjali ), ovaj Izvještaj/Izvješće urađen je na osnovu takvih podataka.

Zbog naprijed navedenog revizijom nisu mogla biti provjerena posljednja provedena knjiženja.

5.1 USKLAĐENOST SA ZAKONSKIM PROPISIMA 

U toku revizije finansijskih/financijskih izvještaja/izvješća za 2002. godinu, revizijski tim je konstatovao da Ministarstvo nije postupilo u skladu sa važećim zakonskim propisima i to u slijedećim slučajevima:

u svom poslovanju Ministarstvo nije dosljedno provodilo Zakon o budžetima/proračunima u F BiH, a naročito u djelu koji se odnosi na izradu i donošenje budžeta/proračuna ( član 15 do 21. Zakona ) i zaduženja za kredite ( član 41. Zakona )

Ministarstvo u svom poslovanju nije dosljedno provodilo Zakon o izvršenju proračuna za 2002. godinu u dijelu koji se odnosi na korištenju odobrenih sredstava za odobrene namjene i to do visine odobrene u budžetu ( član 5 Zakona ),

Ministarstvo nije dosljedno primjenjivalo Zakon o radnim odnosima i plaćama službenika u tijelima uprave F BiH, a naročito u dijelu koji se odnosi na zasnivanje radnog odnosa; raspoređivanje na poslove i radne zadatke u toku radnog odnosa; prestanak radnog odnosa (članovi 139 – 168 Zakona ),

Ministarstvo nije postupila u skladu sa Zakonom o računovodstvu i članovima 73.,74. i 75. Pravilnika o knjigovodstvu proračuna-budžeta F BiH, kojima je propisana obaveza budžetskih proračunskih korisnika da najmanje jednom godišnje ( 31 decembra/prosinca tekuće godine ) usklade stanje sredstava i njihovih izvora iskazanih u knjigovodstvu sa stvarnim stanjem utvrđenim popisom ( inventurom),

Ministarstvo nije u cijelosti primjenilo Uredbu o računovodstvu proračuna/budžeta u F BiH u dijelu koji se odnosi na primjenu načela modificiranog nastanka događaja (član 21 Uredbe),

Ministarstvo nije dosljedno primjenjivalo Uredbu o naknadama i drugim materijalnim pravima rukovoditelja izvršnih organa vlasti F BiH i službenika federalnih ministarstava i drugih tijela federalne uprave, a naročito u dijelu koji se odnosi na korištenje naknade  prijevoza sa posla i na posao ( član 10. Uredbe ),

u postupku nabavke robe, usluga i ustupanju radova Ministarstvo nije u cijelosti postupilo u skladu sa Uredbom u postupku nabave robe, usluga i ustupanju radova,

Odredbe Pravilnika o knjigovodstvu proračuna/budžeta F BiH, Ministarstvo u potpunosti nije primjenjivalo, a naročito u dijelu koji se odnosi na: obvezu proračunskih korisnika da podatke o tekućim rashodima i izdacima (član 5 Pravilnika) osigura prema standardnim proračunskim klasifikacijama (član 14. Pravilnika); na knjigovodstvene isprave, ovjeru knjigovodstvenih isprava ( član 68-69 Pravilnika ),

Ministarstvo nije dosljedno primjenjivalo Uputstvo o izvršavanju budžeta sa Jedinstvenog računa Trezora a naročito u dijelu koji se odnosi na računovodstvenu kontrolu na razini budžetskog korisnika ( poglavlje III točka 2 Uputstva ).

5.2 MENADŽMENT I SISTEM INTERNIH KONTROLA

Prilikom analize rada menadžmenta i sistema interne kontrole, revizorski tim je u skladu sa INTOSAI standardom tačka 142. izvršio procjenu, da li sistem interne kontrole pomaže zaštiti imovine i resursa, da li se osigurava tačnost i cjelovitost računovodstvenih evidencija i pouzdanost financijskih/ financijskih izvještaja/izvješća u Ministarstvu. 

U 2002.godini, koja je bila predmet revizije, Ministarstvom je do 14.06.2002. godine rukovodio ministar koji je smjenjen sa funkcije po Odluci Visokog predstavnika br. 1/02 od 14.06.2002.godine. Od tada Ministarstvom je rukovodila zamjenica ministra.

Takođe rješenjima, zamjenice ministra, zbog teže povrede službene dužnosti počev od 16.08.2002.godine, do okončanja disciplinskog postupka sa poslova su udaljeni pomoćnik ministra za trezor i pomoćnik ministra za pravne poslove. Do 31.12.2002. godine disciplinski postupci nisu okončani, a navedene poslove pomoćnika ministra su po usmenom nalogu zamjenice ministra, prema izjavi odgovorne osobe, obavljali šef kabineta ministra i savjetnik ministra za pravne poslove.

Pravilnikom o unutrašnjoj organizaciji Federalnog ministarstva finansija/finansija ( u daljem tekstu Pravilnik o unutrašnjoj organizaciji ) utvrđene su organizacijske jedinice i njihov djelokrug, sistematizacija radnih mjesta, način rukovođenja, ovlaštenja i odgovornosti u vršenju poslova i radnih zadataka.

Uvidom u primjenu Pravilnika o unutrašnjoj organizaciji, odnosno u neposredno izvršenje poslova i radnih zadataka, konstatovano je da se neki poslovi obavljaju ne na osnovu rješenja nego isključivo na osnovu usmenog naloga. 

Takođe konstatovano je da određeni poslovi, koji su u skladu sa zakonom u nadležnosti ministarstva, nisu predviđeni Pravilnikom o unutrašnjoj organizaciji, u 2002. godini ( Pravilnik o izmjenama i dopunama Pravilnika o unutrašnjoj organizaciji, donešen u 2003. godini ), a obavljali su se na osnovu usmenog naloga odgovorne osobe.

Jedan dio poslova obavlja se od strane organizacijskih jedinica kojima to nije stavljeno u nadležnost opštim aktom Ministarstva. Ovakav način rada utiče na kvalitetu obavljanja posla, na njegovo izvršenje u cijelosti i utvrđivanje odgovornosti kod eventualnih propusta. Ovakav način rada je otežavao revizijskom timu da u toku obavljanja revizije sazna sve relevantne podatke.

U cilju razvijanja sistema internih kontrola menadžment je u Pravilniku o unutrašnjoj organizaciji uspostavio Grupu za internu reviziju i kontrolu sa zadatkom da u skladu sa međunarodnim revizijskim standardima pregleda sisteme kontrole računovodstvenih dokumenata korisnika budžeta/proračuna i izvanbudžetskih fondova, pregleda sisteme kontrola nad transakcijama zaduživanja i duga, pregleda sisteme kontrole za kantone i općine, surađuje sa Uredom za reviziju budžeta/proračuna F BIH i obavlja i druge poslove i zadatke određene programima i planovima rada. Revizijom je utvrđeno da Grupa za internu reviziju i kontrolu svoje aktivnosti nije obavljala na temelju godišnjeg plana i programa rada, jer isti nije ni donijela a revizija je obavljana na temelju podnošenja pojedinačnih zahtjeva rukovoditelja Ministarstva. Od sistematizacijom predviđena tri izvršioca uposlen je samo jedan. Obzirom na izuzetnu ulogu i značaj navedene grupe u jačanju sisteme internih kontrola, revizijski tim smatra da se ova grupa treba popuniti planiranim brojem izvršilaca i da se njen rad obavlja u skladu sa donesenim planovima i programima rada, a sve u skladu sa Zakonom o Trezoru.

U toku revizije, revizijski tim je konstatovao da je knjigovodstvene isprave potpisivao načelnik odjeljenja za zajedničke poslove a isti su u skladu sa Pravilnikom o knjigovodstvu i Uputstvu o izvršavanju budžeta sa Jedinstvenog računa trezora trebali da se ovjeravaju i potpisuju i od rukovodioca ministarstva. Revizorskom timu nije prezentirana dokumentacija koja bi potvrdila da je rukovodilac ministarstva ovo svoje ovlaštenje pismeno prenio na drugu osobu.

Pored navedenog, tim za reviziju je konstatovao da ne postoje pisani akti o načinu kretanja dokumentacije, kao i pisani akti kojima bi se osigurao nadzor nad imovinom i utroškom sredstava.

Zbog svega naprijed navedenog, revizijski tim smatra, da ovakav način funkcionisanja sistema interne kontrole, ne daju dovoljnu garanciju za efikasnu zaštitu imovine, sprečavanje i otkrivanje prevara i grešaka, tačnost i potpunost računovodstvene evidencije i pravovremenog pripremanja pouzdanih finansijskih/financijskih izvještaja/izvješća.

Tim za reviziju skreće pažnju da je u izvještajima Ureda za reviziju o izvršenoj reviziji za 2000. i za 2001. godinu konstatirano nefunkcionisanje sistema interne kontrole i u tom smislu su date preporuke menadžmentu da uspostavi iste. Po datim preporukama menadžment nije postupio.

Preporuka menadžmentu:

· da uspostavi sistem interne kontrole kao skup postupaka kojih će se pridržavati svi uposleni, u svrhu postizanja ciljeva na području: efikasnog poslovanja; pouzdanog finansijskog izvješćivanja i usklađenosti sa primjenjivim zakonima i propisima,

· da se jasno definišu nadležnosti službi, te da se uvedu kontrolni postupci kojima se osigurava nadzor nad imovinom i poslovnim knjigama, a što se postiže zahtjevom uposlenim u poštivanju odgovarajućih pisanih uputstava,

· da se u skladu sa Uputstvom o izvršenju budžeta sa jedinstvenog računa Trezora, uspostavi računovodstveni nadzor i ovlasti osoba koja će navedeni nadzor vršiti, 

· da Grupa za internu reviziju i kontrolu svoje aktivnosti obavlja na temelju donešenih godišnjih planova i programa rada u kojima će se utvrditi prioritetni zadaci kako u Ministarstvu tako i kod drugih budžetskih korisnika. 

5.3 UNUTRAŠNJA ORGANIZACIJA I NAČIN RADA FEDERALNOG MINISTARSTVA FINANSIJA/FINANCIJA

U skladu sa Zakonom o federalnim ministarstvima i drugim tjelima federalne uprave ( " Sl. novine F .BiH " br. 8/95; 9/96 i 48/99 ) Ministarstvo vrši upravne, stručne i druge poslove utvrđene zakonom koji se odnose na ostvarivanje nadležnosti Federacije u oblasti finansija/financija. 

Zakona o budžetima/proračunima u F BiH, propisana je procedura i rokovi izrde i donošenja budžeta/proračuna F BlH (izrada preliminarnog izvještaja o gospodarskoj i fiskalnoj politici sa prijedlogom smjernica; izrada akta o načinu i elementima izrade godišnjeg budžeta/proračuna proračunskih korisnika; izrada konačnog izvještaja o gospodarskoj i fiskalnoj politici, smjernica i ciljeva fiskalne politike i procjene glavnih vrsta prihoda i izdataka za slijedeću fiskalnu godinu; izrada nacrta budžeta/proračuna Federacije). Na osnovu uvida u prezentiranu dokumentaciju revizorski tim je konstatovao da Ministarstvo nije u procedurama izrade i donošenja Budžeta/Proračuna za 2003. godinu poštovalo propisane rokove. Takođe revizorskom timu nije prezentirana dokumentacija vezano za: usaglašavanje prijedloga zahtjeva bužetskih/proračunskh korisnika; izrada konačnog izvještaja o gospodarskoj i fiskalnoj politici, smjernica i ciljeva fiskalne politike i procjene glavnih vrsta prihoda i izdataka za slijedeću fiskalnu godinu; nacrt budžeta/proračuna; prijedloge finansijskog/financijskog plana izvanbudžetskih/izvanproračunskih fondova kao priloge uz prijedlog Budžeta/Proračuna F BiH za 2003. godinu.
Preporuka menadžmentu:

· da se dosljedno primjenjuju odredbe Zakona o budžetima/proračunima u F BiH a posebno u djelu izrade i donošenja budžeta/proračuna.
5.4 IZVRŠENJE BUDŽETA-PRORAČUNA

Na osnovu izvršenog uvida u dokumentaciju revizorski tim je konstatovano da Ministarstvo nije, u skladu sa članovima 5. i 14. Pravilnika o knjigovodstvu budžeta/proračuna u F BiH, obezbijedilo podatke o tekućim rashodima i izdacima prema standardnim budžetskim klasifikacijama, tj. nije finansijske promjene, odnosno transakcije evidentiralo neposredno na propisanim analitičkim računima ili ih nije uopšte evidentiralo. Iz navedenog razloga revizijski tim nije mogao u potpunosti potvrditi da je Ministarstvo koristilo budžetska sredstva namjenski i to do visine utvrđene na pojedinim stavkama u Posebnom dijelu Budžeta.

Struktura planiranih rashoda i izdataka, iskazanih raspoloživih i ostvarenih rashoda i izdataka u finasijskim/financijskim izvještajima/izvješćima na dan 31.12.2002.godine, je slijedeća:

	R.b.
	Opis
	Budžet za 2002.godinu
	Raspoloživa sredstva  u 2002.godini
	Izvršenje Budžeta za 2002.godinu
	Indeks

5/3

	1
	2
	3
	4
	5
	6

	RASHODI I IZDACI (I+II+III)
	261.467.612
	262.978.781
	222.585.256
	85,13

	I    Tekući rashodi (a+b+c+d + e )
	192.505.612
	193.926.781
	175.834.286
	91,34

	a)   Plaće i naknade  ( od 1 do 2)
	1,562.700
	1,499.700
	1,495.973
	95,73

	1.
	Bruto plaće i naknade 
	1,162.700
	1,097.409
	1,093.708
	94,07

	2.
	Naknade troškova zaposlenima
	400.000
	402.291
	402.265
	100,6

	b)   Doprinosi poslodavca ( = 3)
	129.300
	124.300
	121.640
	94,07

	3.
	Doprinosi na teret poslodavca
	129.300
	124.300
	121.640
	94,07

	c)   Izdaci za materijal i usluge  (od 4 do 12)
	5,575.612
	5,124.751
	4,763.533
	85,43

	4.
	Putni troškovi
	98.000
	61.000
	59.731
	60,95

	5.
	Izdaci za energiju
	157.486
	14.486
	14.189
	9,01

	6.
	Izdaci za komunalne usluge
	179.046
	169.046
	147.914
	82,61

	7.
	Nabavka materijala
	137.200
	89.310
	75.545
	55,06

	8.
	Izdaci za usluge prevoza i goriva
	41.160
	31.160
	25.657
	62,33

	9.
	Unajmljivanje imovine i opreme
	2.940
	2.940
	2.741
	93,23

	10.
	Izdaci za tekuće održavanje
	59.780
	61.874
	54.592
	91,32

	11.
	Izdaci za osiguranje i bankarske usluge i usluge platnog prometa
	2,940.000
	1,300.000
	1,145.396
	38,96


	12.
	Ugovorne usluge
	1,960.000
	3,394.935
	3,237.768
	165,2

	d)   Tekući transferi  (od 13 – do16 )
	70.000.000
	76.140.030
	71,353.812
	101,9

	13.
	Transfer za finansiranje BiH
	51.500.000
	71.115.030
	51,737.706
	100,5

	14.
	Transfer kantonima i drugim nivoima vlasti
	13.500.000
	
	15,184.030
	112,5

	15. 
	Grantovi neprofitnim organizacijama
	0
	25.000
	0
	0

	16.
	Naknade za povrat više naplaćenih carina
	5.000.000
	5,000.000
	4,432.076
	88,64

	e)   Izdaci za inozemne kamate ( = 17 )
	115.238.000
	111.038.000
	98.099.328
	85,13

	17.
	Izdaci za inozemne kamate
	115.238.000
	111.038.000
	98.099.328
	85,13

	 II   Izdaci za nabavku stalnih sredstava ( = 18 )
	0
	90.000
	89.736
	-

	18.
	Nabavka opreme
	0
	90.000
	89.736
	-

	III    Otplata dugova   ( = 19 )
	68.962.000
	68.962.000
	46.661.235
	67,66

	19.
	Otplata dugova 
	68.962.000
	68.962.000
	46.661.235
	67,66


U naprijed navedenoj tabeli više ostvareni rashodi i izdaci u odnosu na odobrena sredstva u Budžetu za 2002. godinu, odobreni su odlukama o preraspodjeli koje je donijela Vlade F BiH, a što je iskazano u tabeli u koloni 4. -Raspoloživa sredstava u 2002. godini.

Revizijski tim je konstatovao da u naprijed navedenoj tabeli nisu iskazani rashodi i izdaci u iznosu od 368.340,37 KM, evidentirani na poziciji ostala razgraničenja, koji predstavljaju više stvorene obaveze u odnosu na odobrena raspoloživa sredstva za 2002. godinu. Navedeno prekoračenje se odnosi na: izdatke za energiju 5.153,60 KM; izdatke za kouminalne usluge 9.869,50 KM; izdatke za tekuće održavanje 1.674,47 KM; izdatke za osiguranje, bankarske usluge i usluge platnog prometa 66.629,84 KM i ostale izdatke 285.012,96 KM.

Izdaci za bruto plaće (neto plaće, naknade, doprinosi iz plaća i porez na plaću ) isplaćeni su u iznosu od 1,093.707,46 KM. Obračunati doprinosi na plaću na teret poslodavca iznose 121.640,60 KM, što znači da ukupni izdaci po osnovu plaća iznose 1,215.348,06 KM.

Na bazi prosječnog stanja broja radnika na kraju mjeseca u toku 2002. godine u ministarstvu je bilo uposleno 94 uposlenika, što je u odnosu na planirani broj od 106 radnika manje za 11,33 %. Na dan 31.12.2002.godine u Ministarstvu je bio uposlen 101 radnik. Pravilnikom o unutrašnjoj organizaciji i sistematizaciji predviđeno je 165 izvršilaca.
Isplata plaća je vršena na osnovu Zaključka o utvrđivanju koeficijenata za plaće i visini položajnog dodatka rukovoditelja federalnih organa i službi i rukovodećih službenika koje imenuje odnosno postavlja Vlada F BiH, br. 60/99 od 18.02.1999. godine i Pravilnika o radnim odnosima i plaćama i drugim primanjima službenika Federalnog ministarstva finansija/financija, br. 07-02-4120/99 od 12.09.1999. godine.

Na osnovu uvida u prezentiranu dokumentaciju konstatovano je sljedeće:

· da Pravilnik o radnim odnosima i plaćama i drugim primanjima službenika tokom 2002. godine nije bio usaglašen sa Pravilnikom o unutrašnjoj organizaciji Federalnog ministarstva finansija/financija, br. 07-02-4405/01 od jula 2001. godine, u dijelu koji se odnosi na koeficijente za obračun plaća, za radna mjesta koja su naknadno utvrđena u Pravilniku o unutrašnjoj organizaciji, koji je donešen poslije. Navedeno uslagašavanje izvršeno je u 2003. godini,

· plaće su isplaćivane na osnovu pojedinačnih rješenja kojima je utvrđivan pripadajući koeficijent za svakog uposlenog, osim za funkcionere za koje su koeficijenti utvrđivani neposrednom primjenom navedenog Zaključka,

· od strane odgovornog rukovodioca donešeno je Uputstvo o realizaciji prava po osnovu prekovremenog rada ( 16.05.2002. godine ), kojim se reguliše primjena člana 67. Zakona o radnim odnosima i plaćama službenika tijela uprave F BiH. Na osnovu uvida u prezentiranu dokumentaciju revizijski tim ne može potvrditi da se pravo po osnovu prekovremenog rada najvećim dijelom ostvarivalo u skladu sa navedenim Zakonom i Uputstvom, a naročito u dijelu uvođenja potrebe za prekovremenim radom i načinom evidentiranja istog,

· u prvoj polovini godine ispaćivana je naknada uposlenicima, koji rade na rješavanju predmeta drugostepenog poreznog i carinskog upravnog postupka, na osnovu Odluke o načinu rješavanja zaostalih predmeta u grupama za drugostepeni porezno-upravni i carinski postupak. Naknada je utvrđena u paušalnom iznosu po rješenom predmetu. Neposredna isplata je vršena kroz platnu listu, a na osnovu obračuna za isplatu po navedenoj Odluci. U drugoj polovini godine isplata je vršena na osnovu rješenja o uvođenju prekovremenog rada. 

Revizijskom timu nije prezentirani evidencija o broju ostvarenih prekovremenih sati, na osnovu kojih bi se potvrdila opravdanost navedenih isplata,

· pojedini poslovi koji nisu bili predviđeni Pravilnikom o unutrašnjoj organizaciji kao i poslovi upražnjenih radnih mjesta, obavljani su od strane uposlenika koji su raspoređeni na druga radna mjesta, po usmenom nalogu odgovornog rukovodioca,

· radni odnos na određeno vrijeme, nije zasnivan u skladu sa članom 18. Zakona o radnim odnosima i plaćama službenika organa uprave u F BiH,

· matična evidencija nije ažurna a naročito u dijelu evidencije o zasnivanja i prestanka radnog odnosa, a Zapisnikom o inspekcijskom pregledu, koje je izvršilo Federalno ministarstvo pravde- Upravni inspektorat, od 31.07.2002. godine, konstatovane su nepravilnosti u vođenju personalne evidencije.

Naknade troškova zaposlenih iskazane su u iznosu od 402.265,22 KM, a struktura navedenih troškova je sljedeća:

	Naknade za topli obrok                                                                                           
	201.415,03 KM

	Naknade za prevoz sa posla i na posao                                                                     
	51.618,34 KM

	Naknada za regres za godišnji odmor                                                                       
	45.072,68 KM

	Pomoć u slučaju smrti i teže bolesti                                                                         
	21.885,01 KM

	Naknada za odvojeni život i smještaj dužnosnika                                                    
	19.213,15 KM

	Jubilarne nagrade i otpremnine prilikom odlaska u penziju                                     
	16.870,92 KM

	Naknade za privremene i povremene poslove                                                          
	18.079,59 KM

	Naknada stručnim i spoljnim saradnicima                                                                
	13.609,00 KM

	Porez na dodatna primanja                                                                                       
	14.501,50 KM


Naknada za prijevoz sa posla i na posao za službenike koji koriste međugradski prijevoz isplaćivala se u skladu sa Dopisom br. 07-14-3056/01 od 04.06.2001. godine, upućenog od strane pomoćnika ministra, kojim je određeno da navedeni službenici imaju pravo na naknadu troškova međugradskog prijevoza u visini cijene povratne karte za radne dane u toku mjeseca, umanjeno za 20 %, ili u visini mjesečne karte za pojedine relacije međugradskog prijevoza po cjenovniku prijevozničke firme «Centrotrans « Sarajevo. Isplata navedene naknade nije u skladu sa važećim propisima. Uvidom u prezentiranu dokumentaciju konstatovano je da je isplata navedene naknade vršena na osnovu pismenog zahtijeva uposlenika, koji nije ovjeren od strane ovlaštene osobe i uz isti nije priložena odgovarajuća dokumentacija. 

U okviru izdataka za jubilarne nagrade, evidentirana je isplata naknade u povodu 8 marta uposlenicama u iznosu od po 200,00 KM, neto. Za ovu isplatu nije donešena odluka od strane odgovorne osobe.

Na poziciji naknade za privremene i povremene poslove iskazani su izdaci za: naknade članovima Komisije za raspisivanje tendera i odabir najpovoljnijeg ponudioca za štampanje fereralnih upravnih taksenih maraka, poreznih markica za obilježavanje duhanskih prerađevina i posebnih markica za obilježavanje alkoholnih pića; naknade po ugovorima sa uposlenicima Službe za zajedničke poslove organa i tjela F BiH i Federalnog ministarstva unutrašnjih poslova ( koji su angažovani za obavljanje poslova iz redovne djeletnosti navedenih organa); ugovora o djelu.

Isplata naknada članovima naprijed navedene komisije ( uposlenicima Ministarstva ) vršena je na osnovu Rješenja donešenog od strane nadležne osobe. Revizijski tim smatra da se ovi poslovi i isplata za obavljanje istih od strane uposlenika Ministarstva, trebaju ostvarivati u skladu sa važećim propisima o radu. 

Ministarstvo je zaključilo ugovor sa uposlenicima Službe za zajedničke poslove organa i tjela F BiH i Federalnog ministarstva unutrašnjih poslova, koji su angažovani za obavljanje poslova iz redovne djeletnosti navedenih federalnih organa, za period poslije radnog vremena. Navedeni radnici su takođe u redovnom radnom vremenu, od strane organa u kojem su uposleni, angažovani za rad u Ministarstvu. Revizijski tim smatra da uposlenici navedenih federalnih organa, prava iz radnog odnosa po osnovu prekovremenog rada treba da ostvaruju tamo gdje ostvaruju sva ostala prava iz radnog odnosa (zasnivanje radnog odnosa, isplata redovne plaće..... ). 

Na pozicji naknade stručnim saradnicima evidentirana je isplata u iznosu od 10.000,00 KM ( neto ) po Odluci o novčanoj potpori, br. 12-02-695/03 od 31.12.2002.godine, kojom se odobrava isplata novčanih sredstava za dužnosnike i službenike Ministarstva ( isplata izvršena za 10 dužnosnika ). Na osnovu prezentirane dokumentacije revizijski tim nije mogao potvrditi karakter navedene potpore i opravdanost navedene isplate.

Izdaci za materijal i usluge isplaćeni su u iznosu 4,763.533,01 KM. Strukturu navedenih troškova čine: ugovorne usluge 67,97 %, izdaci za osiguranje, bankarske usluge i usluge platnog prometa 24,05 %, izdaci za komunalne usluge 3,10 %, nabavka materijala 1,59 %, putni troškovi 1,25 %, izdaci za tekuće održavanje 1,14 %, izdaci za usluge prijevoza i goriva 0,54 %, izdaci za energiju 0,30 % i unajmljivanje imovine i opreme 0,06 %.

Izdaci za komunalne usluge iskazani su u iznosu od 147.914,02 KM od čega se na telefonske i poštanske usluge odnosi 146.174,02 KM. 

Uvidom u prezentiranu dokumentaciju revizijski tim je konstatovao da Ministarstvo nije postupilo u skladu sa Zaključkom o ograničenju troškova korištenja službenih mobilnih telefona i drugih telefona u federalnim organima uprave, koji je donijela Vlada F BiH. 

Izdaci za usluge prijevoza i gorivo iskazani su u iznosu od 25.657,14 KM, a odnose se na utrošak goriva i registraciju motornih vozila. Utrošak goriva evidentira se na osnovu ispostavljenih faktura od «Energopetrol» djl Sarajevo ( na osnovu pregleda o preuzetom gorivu po vozilima ) i pojedinačnih blok računa koji se prilažu uz putne naloge. Revizorskom timu nije prezentirana dokumentacija na osnovu koje bi se moglo potvrditi da Ministarstvo vrši kontrolu utroška goriva na osnovu evidencije o korištenju vozila ( pređenom broju kilometara ). Takođe, revizijski tim ima saznanja, da se stvara ova vrsta troškova i na osnovu korištenja službenog automobila u međugradskom prijevozu za odlazak na posao i sa posla.

Izdaci za tekuće održavanje iskazani su u iznosu od 54.591,83 KM. Revizorskom timu, za dio izdataka koji se odnosi na usluge opravke i održavanja opreme,  nije prezentirana dokumentacija na osnovu koje bi se potvrdilo da je proveden postupak odabira najpovoljnijeg ponuđača u skladu sa važećim propisima. 

Izdaci za osiguranje, bankarske usluge i usluge platnog prometa iskazane su u iznosu od 1,145.396,15 KM, a odnose se na: izdatke za bankarske usluge i usluge platnog prometa 1,127.510,66 KM i izdatke za osiguranje vozila i zaposlenih 17.885,49 KM. 

U izdacima za bankarske usluge i usluge platnog prometa iskazani su i izdaci za kamate po kratkoročnim kreditima iz kojih je plaćen dio duga po osnovu realizacije prenosive garancije date Vijeću ministara BiH na osnovu Odluke Vlade F BiH, br. V- 492/2001 od 16.10.2001. godine, na iznos 6,000.000,00 $. 

Na osnovu uvida u prezentiranu dokumentaciju revizijski tim je konstatovao:

· da je ukupno iskazana obračunata kamata i ostali bankarski troškovi u 2002. godini u iznosu od 1,064.739,54 KM, od čega je na navedenoj poziciji iskazano 939.726,07 KM,

· Ministarstvo je sa Universal bankom DD Sarajevo, zaključilo Ugovor o izdavanju plative bankarske garancije br. 768-G/01 od 19.10.2001. godine, na iznos od 2,700.000,00$. Navedena garancija je realizovana 18.12.2001. godini na teret računa Banke. Na osnovu Protokola sa sastanka održanog dana 19.12.2001.godine sačinjen je Anex I/01 od 19.12.2001. godine, kojim je propisano da će u slučaju realizacije garancije na teret računa banke tražiocu garancije odobriti revolving kredit u visini najviše 4,500.00,00 KM, na rok od tri mjeseca uz kamatnu stopu od 10%, stim da se tražilac garancije obavezuje da uplatom do 31.12.2001. godine račun odobrenog kredita svede na saldo nula. Revizorskom timu je prezentiran Ugovor br. 414-A-12 /01 od 14.06.2002. godine koji je zaključila Vlada F BiH i Universal banka DD Sarajevo, a kojim se Vladi F BiH odobrava kredit za finansiranje tekućeg poslovanja u iznosu od 4,500.000,00 KM ( 2,300.813,47 EUR ), sa krajnjim rokom povrata 15.09.2002.godine, stim da se iz odobrenog kredita plati kreditoru dio duga u iznosu od 4,500.000,00 KM, po Ugovoru o izdavanju plative garancije, a u skladu sa navedenim Protokolom. Obaveza po navedenom kreditu je zaključivanjem Ugovora 6587/2 od 15.09.2002.godine i Ugovora 6896/2 od 14.12.2002. godine, prenešena u 2003.godinu ( krajnji rok povrata je 180 dana, sa mogućnošću dalje prolongacije),

· Ministarstvo je sa UPI bankom DD Sarajevo, zaključilo Ugovor o izdavanju plative bankarske garancije br. KM-2034-G/01 od 22.10.2001. godine, na iznos od 2,700.000,00$. Navedena garancija je realizovana 18.12.2001. godini na teret računa Banke. Na osnovu Protokola sa sastanka održanog dana 19.12.2001.godine sačinjen je Anex I/01 od 19.12.2001. godine, kojim je propisano da će u slučaju realizacije garancije na teret računa banke tražiocu garancije odobriti kratkoročni kredit po principu tekućeg računa u visini najviše 4,500.000,00 KM, na rok od tri mjeseca uz kamatnu stopu od 10%, stim da se tražilac garancije obavezuje da uplatom do 31.12.2001. godine račun odobrenog kredita svede na saldo nula.

Revizorskom timu je prezentiran Ugovor o odobravanju Ugovora o zaduživanju F BiH, od 14.06.2002. godine koji zaključila Vlada F BiH i UPI banka DD Sarajevo, kojim se odobrava zaduživanje F BiH putem Federalnog ministarstva finansija u iznosu od 4,500.000,00 KM, sa rokom povrata do izmirenja donacije od strane Republike Turske a najkasnije do 15.09.2002.godine. Obaveza po navedenom kreditu je zaključivanjem Aneksa br. I/02 od 19.09.2002.godine i Aneksa III/03 od 09.01.2003. godine, prolongirana do 31.12.2003. godine.

· Ministarstvo je sa Investicijskom bankom F BiH zaključilo ugovor o izdavanju plative bankarske garancije broj 1512-2-001/01 od 23.10.2001. godine u iznosu od 1,300.000 $. Navedena garancija je realizovana 19.12.2001. godine na teret računa Banke. Na osnovu Protokola sa sastanka održanog dana 19.12.2001. godine sačinjen je Aneks br I/1 od 19.12.2001. godine kojim je propisano da će u slučaju realizacije garancije, banka tražiocu garancije odobriti kratkoročni revolving kredit u visini najviše od 2,900.000 KM na rok od tri mjeseca od izvršenog plaćanja uz kamatnu stopu od LIBOR + 3% na godišnjem nivou s tim da se tražilac garancije obavezuje da u slučaju odobrenog kredita izvrši povrat do 31.12.2001. godine. Vlada F BiH i Investicijska banka zaključili su 14.06.2002. godine Ugovor o zaduživanju F BiH broj K-001-153-8238-V/01. Navedenim Ugovorom odobren je kratkoročni kredit na ime izmirenja obveza Vlade F BiH prema Banci po osnovu isplaćene garancije (isplata 19.12.2001. godine). Ovim ugovorom Vlada se obavezala vratiti odobrena kreditna sredstva do izmirivanja donacije od strane Republike Turske, a najkasnije do 15.09.2002. godine. Tokom obavljanja revizije u Vlada F BiH revizijom je utvrđeno da je Vlada izvršila povrat navedenog kredita na dan 31.12.2002. godine, i ako budžetom nisu bila  planirana sredstva za ove namjene.

· izdaci za navedene kamate nisu bili planirani Budžetom za 2002. godinu i isti nisu iskazani u knjigovodstvenim evidencijama na izdacima za kamate u skladu sa članovima 5. i 14. Pravilnika o knjigovodstvu budžeta/proračuna F BiH. 

Revizorskom timu nije prezentirana dokumentacija, koja bi potvrdila da je Vlada F BiH postupila u skladu sa odredbama Zakona o budžetu/proračunu F BiH prilikom donošenja Odluke o davanju prenosive garancije Vijeću ministara BiH, za isporučene količine gasa BiH u 1996. godini, V br.492/2001 od 16.10.2001.godine, Odluke o odobravanju Ugovora o zaduživanju F BiH br. V 217/02 od 13.06.2002. godine i Odluke o izmjenama i dopunama iste, V br. 517/2002 od 19.09.2002.godine. 

Uvidom u prezentiranu dokumentaciju utvrđeno je da je Republika Turska uplatila donaciju za troškove isporučenog  gasa za 1996. godinu Bosni i Hercegovini, ali donatorska sredstva nisu iskorištena za ove namjene nego za tekuće izdatke u proračunu za 2002. godinu.
Zbog naprijed navedenog revizijski tim ne može potvrditi osnovanost i opravdanost ove vrste iskazanih izdataka.

Ugovorne usluge iskazane su u iznosu od 3,237.768,11 KM, a odnose se na: usluge štampanja poreznih markica 1,741.027,69 KM; usluge štampanja mjenica i biljega 99.037,26 KM; usluge od prodatih administrativnih taksi 778.469,60 KM; kompjuterske usluge 366.537,30 KM; ostale stručne usluge 149.250,00 KM; usluge reprezentacije 15.104,00 KM i ostali izdaci ( mediji, informisanje, obrazovanje. ) 88.342,25 KM.

Usluge štampanja poreznih markica odnose se na usluge štampanja poreznih markica za obilježavanje duhanskih prerađevina, posebnih markica za obilježavanje alkoholnih pića i federalnih upravnih taksenih maraka. Za obavljanje ovih usluga raspisan je javni poziv za izbor najpovoljnije ponude. Protiv Odluke o izboru najpovoljnijeg ponude i ponuđača vodi se postupak kod nadležnog suda. Sva procedura nabavke evidencije i izdavanja navedenih markica obavlja se u Poreznoj upravi a plaćanje usluga štampanja vrši Ministarstvo. Revizijski tim smatra da se navedeni izdaci trebaju planirati u budžetu Porezne uprave.

Usluge štampanja mjenica i biljega iskazane su u iznosu od 99.037,26 KM. Izbor najpovoljnijeg ponuđača izvršen je u skladu sa važećim propisima..

Rasparčavanje federalnih upravnih biljega, vrši se na osnovu ugovora zaključenih sa Agencijom za pružanje finansijskih, informatičkih i posredničkih usluga d.d. Sarajevo i  Agencijom za pružanje finansijskih, informatičkih i posredničkih usluga d.d. Mostar. Iznos od 778.469,60 KM, iskazan na uslugama od prodatih taksi,odnosi se na usluge Agencija.

Na osnovu uvida u prezentiranu dokumentaciju revizijski tim je konstatovao:

· da se primopredaja odštampanih upravnih biljega ne vrši komisijski, kako to propisuje član 4. Ugovora zaključenog između Ministarstva i izvršioca posla. Za jedan dio isporuke upravnih biljega primopredaju u ime Ministarstva vrši osoba koja nema ovlaštenje za navedenu vrstu posla a drugi dio se vrši od strane Agencije koja vrši rasparčavanje istih,

· navedeni upravni biljezi se ne evidentiraju u knjigovodstvenoj evidenciji Ministarstvu,

· prema prezentiranoj dokumentaciji revizijski tim je konstatovao da se zaduženje upravnih biljega od strane navedenih Agencija, vrši na osnovu zapisnika sačinjenog od komisije, formirane od strane navedenih Agencija. Ovo zaduženje za upravne biljege se ne evidentira u knjigovodstvenoj evidenciji Ministarstva, 

· revizijskom timu nije prezentirana dokumentacija na osnovu koje se može potvrditi da je izvršeno usaglašavanje stanja upravnih biljega na dan 31.12.2002. godine, između Ministarstva i Agencija. 

Kompjuterske usluge iskazane su u iznosu od 366.537,30 KM i najvećim dijelom se odnose na usluge isporuke, implementacije i održavanja softverskih programa za obračun plaća, kadrovske evidencije i plaćanja obračunatih plaća. Usluge prema isporučiocu navedenih usluga iskazane su u iznosu od 307.660,08 KM na poziciji dobavljača.
Na osnovu uvida u prezentiranu dokumentaciju revizijski tim je konstatovao da: 

· navedeni softwer i implentacija istog nisu knjigovodstveno evidentirani na materijalnim pravima u skladu sa RS F BiH 16.,

·  izdaci za ulaganja u navedena materijalna prava nisu bili planirani budžetom za 2002. godinu i isti nisu evidentirani na odgovarajućoj poziciji, u skladu sa članovima 5. i 14. Pravilnika o knjigovodstvu budžeta/proračuna F BiH,

· u fakturama za implementaciju iskazani su troškovi zaposlenika isporučioca ( administrator, analitičar..) koji Ugovorom o implementaciji nisu bili predviđeni. 

Revizijskom timu nije prezentirana: odluka o potrebi nabavke navedenog softvera i načinu finansiranja istog; dokumentacija o odabiru najpovoljnijeg ponuđača; dokumentacija koja bi potvrdila kontinuiranu kontrolu i praćenje izvršenja ugovorenih poslova, odnosno da li je isporučilac ispunio sve obaveze iz ugovora.

Zbog naprijed navedenog revizijski tim nije mogao potvrditi osnovanost i način izvršenja izdataka iskazanih na poziciji kompjuterskih usluga. 

U okviru pozicije ostalih stručnih usluga u iznosu od 149.250,00 KM, iskazani su  izdaci za rad članovima Komisije za utvrđivanje i realiziranje potraživanja nastalih za vrijeme ratnog stanja i neposredne ratne opasnosti u iznosu od 30.000,00 KM ( bruto) a preostali dio izdataka u okviru ove pozicije se odnosi na naknade Agencijama za finansijske, informatičke i posredničke usluge za usluge vođenja blokiranih računa.

Revizijskom timu nije prezentirana dokumentacija koja bi potvrdila da je naknada članovima navedene Komisije utvrđena i isplaćena na osnovu utvrđenih kriterija.

Izdaci za reprezentaciju iskazani su u iznosu od 15.104,00 KM. Revizijski tim je na osnovu prezentirane dokumentacije konstatovao da na navedenoj poziciji nisu evidentirani izdaci za reprezentaciju u iznosu od 37.025,50 KM, nastali na osnovu korištenja usluga Službe za zajedničke poslove organa i tijela F BiH. Navedeni izdaci su evidentirani na rashodima od internih transakcija,a nisu na odgovarajućoj poziciji.
Tekući transferi iskazani su u iznosu od 71,353.812,00 KM. Navedeni izdaci odnose se na: transfer državi BiH 51,737.706,00 KM; transfer kantonima 11,630.000,00 KM; transfer općinama 3,054.030,00 KM; transfer za bolnicu Sanski Most 500.000,00 KM i naknade za povrat više ili pogrešno uplaćenih javnih prihoda 4,432.076,00 KM. 

Transfer za finansiranje BiH iskazan je u iznosu od 51.657.705,62 KM što je u odnosu na plan više za 3,06 %. Uvidom u prezentiranu dokumentaciju revizorski tim je konstatovao da je u navedenoj poziciji iskazan transfer za državu u iznosu od 4,957.705,62 KM na osnovu Instrukcije o knjiženju realizacije primitaka po osnovu I tranše WB-IDA br. 3645-BAC kredita, broj 02-14-1110/02 od 13.11.2002. godine.
Revizorski tim ne može potvrditi da se navedeni izdatak odnosi na uplatu sredstava planiranih Budžetom za 2002. godinu na poziciji " transfer državi".
Transfer kantonima iskazan je u iznosu od 11,630.000,00 KM, a isplaćen je Bosansko Podrinjskom kantonu 6,000.000,00 KM, Posavskom kantonu 3,000.000,00 KM, Unskosanskom kantonu 2.500.00,00 KM i Kantonalnom zavodu za zaštitu spomenika, Sarajevo, 130.000,00 KM.
Transfer općinama iskazan je u iznosu od 3,134.030,00 KM. Više isplaćeno u odnosu na plan u iznosu od 1,134.030,00 KM realizovano je iz sredstava tekuće rezerve.
Naknade za povrat pogrešno i više uplaćenih javnih prihoda, ostvareni su u iznosu od 4,432.076,00 KM, a odnose se na povrat posebnih pristojbi, depozita za obezbjeđenje plaćanja carine na privremeno uvezenu robu, više uplaćenih prihoda na ime carine i realizacija odluka Doma za ljudska prava.

Uvidom u prezentiranu dokumentaciju revizijski tim je konstatovao da Pravilnikom o unutrašnjoj organizaciji Federalnog ministarstva finansija/financija, koji se primjenjivao u 2002. godini, nisu propisani poslovi rješavanja zahtjeva za povrat pogrešno ili više uplaćenih javnih prihoda. Ovi poslovi su se vršili neposredno primjenom člana 20. Zakona o izvršenju budžeta/proračuna F BiH za 2002. godinu i tačke 19.1. i 19.2. Pravilnika o načinu uplate javnih prihoda budžeta i vanbudžetskih fondova na teritoriji F BiH. Poslove na rješavanju zahtjeva za povrat pogrešno ili više uplaćenih javnih prihoda obavljao je uposlenik Ministarstva u Sektoru za pravne poslove, po usmenom nalogu odgovorne osobe. Prilikom preuzimanja obavljanja ovih poslova nije izvršena pismena primopredaja zaprimljenih i rješenih zahtjeva.Takođe nije u revidiranoj godini vođena adekvatna evidencija ( o prijemu, rješavanju i odlaganju zahtijeva ) a jedan dio predmeta nije rješavan u zakonom propisanom roku.  

Revizorski tim posebno napominje da zbog suspenzije Pomoćnika ministra za pravne poslove, uslijed pokretanja postupka za utvrđivanje odgovornosti zbog povrede radne dužnosti (povrat uplaćenog depozita na ime carinske garancije « Am-šped» d.o.o.), od druge polovine 2002. godine, poslove iz njegove nadležnosti obavljao je savjetnik ministra za pravne poslove po usmenom nalogu rukovodioca ministarstva.

Takođe revizijskom timu nije prezentirana dokumentacija koja bi potvrdila da je rukovodilac Ministarstva posebnim Pravilnikom, odredio procedure povrata više ili pogrešno uplaćenih javnih prihoda u skladu sa članom 24. Zakona o trezoru ( « Sl. Novine F BiH» broj 58/02 ). 

U 2003. godini izvršene su izmjene Pravilnika o sistematizaciji kojima je propisano obavljanje navedenih poslova, ali revizijski tim ima saznanja da nije izvršen raspored uposlenika za obavljanje istih.

Izdaci za nabavku stalnih sredstava
 iskazani su u iznosu od 89.736,00 KM, što je 99,70 % u odnosu na raspoloživa sredstva. Navedena nabavka se odnosi na kompjutersku opremu u iznosu 82.936,66 KM, namještaj 5,811,74 KM i opremu za prenos podataka i glasa 987,57 KM. Međutim, revizorski tim je uvidom u dokumentaciju, konstatovao da iskazani iznos ne prestavlja ukupan iznos navedenih izdataka, iz razloga što je dio navedenih izdataka iskazan na poziciji kompjuterske usluge i isti predstavlja više isplaćeno u odnosu na odobrena sredstva.

Izdaci za otplatu vanjskog duga i izdaci za inozemne kamate iskazani su u iznosu od 144.760.562,80 KM. Izdaci za otplatu duga iskazani su u iznosu 46.661.234,84 KM ( izvršenje u odnosu na plan 67,66 %) a izdaci za inozemne kamate 98.099.327,96 KM ( izvršenje u odnosu na plan 88,34 % ).
Na osnovu prezentirane dokumentacije Plana otplate obaveza F BiH po vanjskom dugu za 2002. godinu, Izvještaja o realizaciji Plana otplate obaveza F BiH po vanjskom dugu za 2002. godinu, Instrukcija o knjiženju realizacije prihoda za servisiranje vanjskog duga, izvoda podračuna Federacije Računa za servisiranje vanjskog duga u Centralnoj banci, revizorski tim je konstatovao slijedeće:
da je u izdacima za otplatu vanjskog duga, evidentirana uplata od 24.12.2002. godine, u iznosu od 3,500.000,00 KM, na ime obaveza ( 2,106.936,00 SDR ) koje dospijevaju u 2003. godini ( do kraja mjeseca februara ),

da su u Izvještaju o realizaciji Plana otplate obaveza F BiH po vanjskom dugu za 2002, godinu iskazane izmirene obaveze po vanjskom dugu u iznosu od 141,171.753,00 KM, što je za 3,588.809,80 KM manje od iznosa iskazanog u glavnoj knjizi Ministarstva,
· da se izdvojena novčana sredstava na podračunu Federacije Računa za servisiranje vanjskog duga u Centralnoj banci, u svrhu plaćanja obaveza po vanjskim dugu, direktno evidentiraju u knjigovodstvu na izdacima za vanjski dug,
da je na podračunima Federacije Računa za servisiranje vanjskog duga u Centralnoj banci, bilo na stanju 31.12.2002. godine: 91.254,55 EURA, 321.677,88 USD i 145.412,48 KM. navedena novčana sredstva nisu knjigovodstveno evidentirana u glavnoj knjizi ministarstva, 
· da se obaveze po vanjskom dugu najvećim djelom vraćaju iz Budžeta/Proračuna, a ne kako je propisano članom 7. Zakona o vanjskom dugu F BiH i Planom otplate obaveza F BiH po vanjskom dugu za 2002. godinu. Naplata od krajnjih korisnika kredita nije ostvarena u skladu sa Planom a prema Izvještaju o realizaciji Plana otplate obaveza F BiH po vanjskom dugu za 2002. godinu radi se o povratu kredita krajnjih korisnika koji su realizovani preko Investicijske banke F BiH ( IBF ), a ustupilo ih je Federalno ministarstvo finansija/financija u komision, 

prema naprijed navedenom izvještaju  IBF je prikupila sredstva u iznosu od 10.017.264,64 KM. Ova sredstva nisu uplaćena u Budžet/Proračun kako je to predviđeno Ugovorom o komisionu, već se po zaključcima Vlade F BiH treba izvršiti međusobno prebijanje obaveza između Vlade F BiH i IBF.
Zbog naprijed navedenog kao i zbog činjenice da podaci iskazani u pomoćnim evidencijama i u glavnoj knjizi nisu međusobno uporedivi ( ukupan vanjski dug nije evidentiran u glavnoj knjizi Trezora ), revizorski tim ne može potvrditi visinu iskazanih obaveza po osnovu vanjskog duga iskazanih u glavnoj knjizi.
Preporuka menadžmentu

· da se zaduživanje vrši u skladu sa Zakonom o budžetu/proračunu F BiH,
· da se budžetska/proračunska sredstva koriste samo za namjene koje su određene Zakonom o izvršenju budžeta/proračuna i to do visine utvrđenoj u njegovom Posebnom dijelu,

· da se u oblasti radnih odnosa primjenjuje Zakon o radnim odnosima i plaćama službenika tijela uprave F BiH, sa posebnim osvrtom na ostvarivanje prava na prekovremeni rad, zasnivanja radnog odnosa i raspoređivanja uposlenika,

· da se naknade uposlenim ostvaruju u skladu sa Uredbom o naknadama i drugim materijalnim pravima rukovoditelja izvršnih organa vlasti F BiH i službenika Federalnih ministarstava i drugih tijela federalne uprave,

· da se donesu pisane procedure kojima bi se osiguralo da se izdaci izvršavaju u skladu sa propisanim procedurama ( gorivo, reprezentacija i sl. ),

· da se korištenje mobilnih i drugih telefona vrši u skladu sa Zaključkom o ograničenju troškova korištenja službenih mobilnih telefona i drugih telefona u federalnim organima uprave, koji je donijela Vlada F BiH,

· da se izdaci za štampanje poreznih markica planirju budžetom/proračunom Porezne uprave,

· de se primopredaja upravnih biljega vrši od strane ovlaštenih osoba Ministarstva, po propisanoj proceduri,

· da se knjigovodstveno evidentiraju upravni biljezi, kao i potraživanja za preuzete biljege od strane agencija koje vrše rasparčavanje istih, 

· da se nabavka robe, obavljanje usluga i ustupanju radova vrši u skladu sa Uredbom o postupku nabavke robe, usluga i ustupanju radova,

· da se preduzmu mjere kojima će se utvrditi osnovanost i način izvršenja izdataka iskazanih na poziciji kompjuterskih usluga, posebno imajući u vidu da su ugovori o implementaciji, podršci i održavanju softvera zaključeni na neodređeno vrijeme,

· da se nabavljeni softveri u skladu sa RS F BiH 16., knjigovodstveno evidentiraju na materijalnim pravima, 

· da se ustroji adekvatna evidencija dokumentacije, vezano za rješavanja zahtijeva za povrat pogrešno ili više uplaćenih javnih prihoda 

· da se financijske transakcije vrše na osnovu relevantnih knjigovodstvenih isprava,

· da se knjigovodstvena evidencija, osigura prema standardnim proračunskim klasifikacijama u skladu sa članom 5. i 14.  Pravilnika o knjigovodstvu proračuna/budžeta F BiH,

· da se u skladu sa članom 24. Zakona o Trezoru donese Pravilnik kojim se određuju procedure povrata više ili pogrešno ulaćenih javnih prihoda, 

· da se knjigovodstveno evidentiraju izdvojena novčana sredstva na podračunu Federacije Računa za servisiranje vanjskog duga u Centralnoj banci,

· da se na izdatke po osnovu vanjskog duga ( kamata i glavnica ) evidentiraju stvarne obaveze u skladu sa načelom modificiranog nastanka poslovnog događaja,

· da se prihodi kojima će se otplatiti obaveza F BiH u djelu servisiranja vanjskog duga ostvaruju u skladu sa članom 7. Zakona o vanjskom dugu F BiH.
5.5 NOVČANA SREDSTVA 

U 2002. godini Ministarstvo je finansijske/financijske transakcije obavljalo preko Jedinstvenog računa trezora

Blagajničko poslovanje Ministarstvo je obavljalo preko blagajne u KM i devizne blagajne.

Na osnovu uvida u prezentiranu dokumentaciju, revizijski tim je konstatovao da se isplata akontacija za službena putovanja u inostranstvo direktno knjiži na poziciju putnih troškova u inostranstvo. Nakon pravdanja putnog naloga, ne vrši se rasknjižavanje po stvarnim troškovima već se samo evidentira povrat ili isplata razlike po putnom nalogu. Zbog navedenog načina evidentiranja ( prema izjavi ovlaštene osobe navedeni problem je u načinu evidentiranja navedenih promjena u trezoru ) nije se adekvatno vodila evidencija o povratu više isplaćenih sredstava, tako da je u pojedinim slučajevima položeni povrat akontacije ostao na računu banke i isti nije povraćen na Jedinstveni račun trezora.

5.6 STALNA SREDSTVA 

U knjigovodstvenim evidencijama iskazano stanje stalnih sredstava na dan 31.12.2002. godine prikazano je u slijedećoj tabeli:

	R.

br
	Naziv
	Stanje na dan

01.01/02
	Promet u toku godine
	Stanje na dan

31.12/02
	Ispravka vrijednosti

31.12.2002
	Sadašnja vrijednost

31.12.2002.

	
	
	
	Povećanje
	Smanjenje
	
	
	

	1.
	Kancelarijaska oprema
	695.625
	71.911
	100.848
	666.688
	448.274
	218.414

	2.
	Motorna vozila
	228.232
	0
	0
	228.232
	140.655
	87.577

	3.
	Djela likovnih umjetnika
	5.850
	0
	0
	5.850
	5.850
	0

	4.
	Mašine i uređaji
	22.677
	0
	0
	22.677
	20.079
	2.598

	Ukupno oprema   ( od 1 do 4 )
	952.384
	71.911
	100.848
	923.447
	614.858
	308.589

	5.
	Sredstvo u obliku prava
	0
	17.825
	0
	17.825
	811
	17.014

	6.
	Sredstva van upotrebe
	0
	66.703
	0
	66.703
	0
	66.703

	Ukupno stalna sredstva ( 1 – 6 )
	952.384
	156.439
	100.848
	1.007.975
	615.669
	392.306


Rješenje o formiranju Komisije za popis i inventarisanje opreme, osnovnih sredstava i sitnog alata i inventara sa stanjem na dan 31.12.2002.godine, br.07-49-12460/02 od 25.12.2002. godine, donešeno od strane Zamjenika ministra. Formirana komisija izvršila je popis stalnih sredstava i sačinila Zapisnik o popisu sredstava i izvora sredstava Ministarstva sa stanjem na dan 31.12.2002. godine br. 07-49-12460/02 od 25.02.2003.godine, kada je i donešena Odluka o usvajanju istog od strane odgovorne osobe. 

Na osnovu uvida u prezentiranu dokumentaciju revizijski tim je konstatovao:

· da je na osnovu Uredbe o prestanku važenja Uredbe o formiranju jedinice za privatizaciju banaka ( " Sl. novine F BiH " br, 55/02 ) Ministarstvo pravni sljedbenik Jedinice za privatizaciju banaka, i kao takav preuzima sredstva za rad, opremu i obaveze. Zapisnik o preuzimanju sredstava za rad, arhive, predmeta i druge dokumentacije, prava i obaveza Jedinice za privatizaciju banaka od 14.12.2002.godine ispred Ministarstva finansija potpisao je pomoćnik ministra, a revizijskom timu nije prezentirano pismeno ovlaštenje o preuzimanju, a prema izjavi istog postupio je po usmenom nalogu odgovorne osobe. Sredstva za rad, prava i obaveze preuzete po navedenom Zapisniku nisu knjigovodstveno evidentirane u Minstarstvu.

U Zapisniku o izvršenom popisu, Komisija za popis je konstatovala da sredstva koja su preuzeta od Jedinice za privatizaciju banaka nisu obuhvaćena knjigovodstvenom evidencijom i dala pregled istih, koji se ne slaže sa pregledom stalnih sredstava preuzetih po Zapisniku o preuzimanju sredstava između Jedinice i Ministarstva. 

Takođe, revizijski tim skreće pažnju na član 5. Zapisnika o preuzimanju, kojim je utvrđeno da iznos od 80.000,00 KM koji je u Jedinici za privatizaciju banaka, iskorišten za kupovinu stana, vrati na račun Ministarstva u roku od 6 mjeseci od dana potpisivanja Zapisnika, uz kamatu od 8 %. Revizijskom timu nije prezentirana dokumentacija koja bi potvrdila opravdanost ovakvog načina vraćanja navedenih sredstava.

· Ured za reviziju budžeta/proračuna F BiH u Izvještaju o obavljenoj reviziji za 2001. godinu dao je preporuku da se knjigovodstveno evidentiraju stalna sredstva koja se nalaze u Jedinici za vanjski dug i da se izvrši povrat opreme date na revers uposlenicima Ministarstva. Navedena sredstva nisu knjigovodstveno evidentirana a niti je izvršen povrat opreme date na revers, što je konstatovano u Zapisniku Komisije o izvršenom popisu,

· da se u Sektoru za trezor nalazi kompjuterska oprema, za koju ne postoji relevantna dokumentacija na osnovu koje bi se moglo potvrditi vlasništvo nad istom ( konstatovano i Zapisnikom komisije o popisu ).
Zbog naprijed navedenog, revizijski tim nije u mogućnosti potvrditi iskazano stanje stalnih sredstava na dan 31.12.2002.godine

Preporuka menadžmentu:

· da se popis imovine izvrši u skladu sa članom 73., 74. i 75. Pravilnika o knjigovodstvu budžeta-proračuna u F BiH i članom 23. Zakona o računovodstvu,

· da se preduzmu mjere u skladu sa Uredbom o prestanku važenja Uredbe o formiranju jedinice za privatizaciju banaka, u vezi preuzimanja sredstava za rad, opreme, prava i obaveza. 

5.7 KRATKOROČNA POTRAŽIVANJA I RAZGRANIČENJA

Kratkoročna potraživanja i razgraničenja iskazana su u iznosu od 368.960,37 KM i odnose se na:

	Kratkoročna potraživanja                                                                                
	620,00 KM

	Kratkoročna razgraničenja                                                                                     
	368.340,37 KM


Ostala razgraničenja predstavljaju izdatke nastale u 2002.godini i kao takvi su se u skladu sa načelom modificirane akrualne osnove, trebali evidentirati na poziciji rashoda u periodu u kome su nastali tj. u 2002.godini. U navedenom slučaju, iznos rashoda iskazanih na ostalim razgraničenjima, predstavlja prekoračenje u odnosu na odobrena sredstva Budžetom za 2002.godinu. 

Preporuka menadžmentu:

· da se finansijske/financijske promjene odnosno transakcije evidentiraju neposredno na propisanim analitičkim računima, na osnovu vjerodostojnih knjigovodstvenih isprava potpisanih od strane ovlaštene osobe, a u skladu sa članovima 14., 68. i 69. Pravilnika o knjigovodstvu budžeta/proračuna u F BiH.

5.8 OBAVEZE – OBVEZE

Ukupno iskazane obaveze u knjigovodstvenoj evidenciji iskazane su u iznosu od 1.345.609,48 KM a odnose se na :

	Obaveze prema dobavljačima                                                                                   
	1.215.243,97 KM 

	Obaveze prema radnicima                                                                                          
	 130.365,51 KM


Obaveze prema dobavljačima odnose se na obaveze za isporučenu robu i usluge. Dio navedenih obaveza evidentiran je na poziciji razgraničenja, iako su nastale u 2002.godini, što nije u skladu sa načelom modificirane akrualne osnove. 

5.9 5.12.  RAČUNOVODSTVO

Prelaskom na Trezorski način rada, vođenje Glavne knjige, što podrazumjeva vođenje evidencije o svim transakcijama koje se odnose na budžet na nivou korisnika i na nivou Federacije, preuzelo je Federalno ministarstvo finansija ( Sektor za trezor ). Glavna knjiga je sistemska knjigovodstvena evidencija transakcija i poslovnih događaja koja se formira na osnovu unesenih podataka, od strane ministarstava i drugih budžetskih korisnika, a koji su dužni prije unosa bilo koje transakcije, u svom računovodstvu obezbijediti na Zakonu zasnovanu dokumentaciju, kao osnov za unos podataka.

Odgovornost za planiranje i stvaranje obaveza, u okviru propisanog budžeta, je na korisniku budžeta odnosno ovlaštenom licu tog korisnika.

Uvidom u prezentiranu dokumentaciju, revizijski tim je konstatovao:

da prelazak na Trezorski način rada, nije pratilo istovremeno donošenje odgovarajućih uputstava od strane Ministarstva, što je imalo za poslijedicu, da su se određene instrukcije davale usmeno ili su se pojedina pitanja rješavala od slučaja do slučaja, što je opet imalo za poslijedicu da se nisu u nekim slučajevima poštovale zakonske odredbe u evidentiranju knjigovodstvenih isprava ( početno stanje itd. ) 

da se evidentiranje dijela finansijskih transakcija odnosno promjena nije vršilo na osnovu knjigovodstvenih isprava potpisanih od strane nadležnih osoba, kojima bi se se potvrdila istinitost i tačnost istih,
da Ministarstvo nije, u skladu sa članovima 5. i 14. Pravilnika o računovodstvu budžeta/proračuna u F BiH, obezbijedila podatke o tekućim izdacima prema standardnim budžetskim klasifikacijama, tj. nije finansijske promjene, odnosno transakcije evidentirala neposredno na propisanim analitičkim računima ili ih nije uopšte evidentiralo,

da se u skladu sa Uredbom o računovodstvu budžeta/proračuna u F BiH, nije vršilo godišnje i periodično finansijsko izvještavanje o rezultatima izvršenja budžeta,

Preporuka menadžmentu:

· da se računovodstvena kontrola vrši u skladu sa Zakonom o Tezoru u F BiH i Uputstvom o izvršenju budžeta sa Jedinstvenog računa Trezora, 

· da se godišnji i periodični finansijski izvještaji sačinjavaju u skladu sa Uredbom o računovodstvu budžeta/proračuna u F BiH,

· da se u skladu sa članom 14. Pravilnika o knjigovodstvu budžeta/proračuna F BiH, finansijske/financijske promjene, odnosno transakcije, u budžetu/proračunu evidentiraju neposredno na propisanim pozicijama, a na osnovu vjerodostojnih, istinitih i urednih knjigovodstvenih isprava.
6 ZAKLJUČAK

U toku obavljanja revizije Ministarstva, za 2002. godinu, uočene su slabosti u funkcioniranju sistema internih kontrola koje uspostavlja menadžment. Revizijski tim je, takođe, konstatovao da Ministarstvo, nije u cijelosti postupilo sa preporukama datim u Izvještajima za reviziju za 2000. i 2001. godinu, kao i da Ministarstvo nije doslijedno primjenjivalo zakonske i podzakonske akte u oblasti: izvršenja budžeta; radnih odnosa; naknada uposlenim; putnih troškova; popisu imovine obaveza i potraživanja; knjigovodstvenog evidentiranja; stvaranja ugovorenih obaveza (detaljnije objašnjeno u prednjem dijelu izvještaja ). 

Zbog naprijed navedenih konstatacija, revizijski tim nije mogao potvrditi da finansijski/financijski izvještaji/izvješća daju istinit i fer pregled, o finansijskom/financijskom stanju Ministarstva u svim značajnim segmentima poslovanja na dan 31.12. 2002.godine. 

Ovim Izvještajem/Izvješćem o obavljenoj reviziji, menadžmentu se daju preporuke u cilju otklanjanja uočenih nepravilnosti i uspostave i jačanja sistema internih kontrola radi efikasne zaštite imovine sprečavanja i otkrivanja prevara i grešaka, tačnosti i potpunosti računovodstvene evidencije i pravovremenog pripremanja pouzdanih finansijskih/financijskih izvještaja/izvješća.

Sheet1

		R.b.		Opis		Budžet		Raspoloživa sredstva		Izvršenje Budžeta		Indeks

												5-Mar

		1		2		3		4		5		6

		RASHODI I IZDACI (I+II)				261,467,612		262,978,781		222,585,256		85.13

		I    Tekući rashodi (a+b+c+d + e )				192,505,612		193,926,781		175,834,286		91.34

				Plaće i naknade i doprinosi poslodavca		1,692,000		1,624,000		1,617,613

				Plaće i naknade		1,562,700		1,499,700		1,495,973		95.73

		1.		Bruto plaće i naknade		1,162,700		1,097,409		1,093.708		94.07

		2.		Naknade troškova zaposlenima		400,000		402,291		402,265		100.6

				Doprinosi poslodavca		129,300		124,300		121,640		94.07

		3.		Doprinosi na teret poslodavca		129,300		124,300		121,640		94.07

				Izdaci za materijal i usluge		5,575,612		5,124,751		4,763,533		85.43

		4.		Putni troškovi		98,000		61,000		59,731		60.95

		5.		Izdaci za energiju		157,486		14,486		14,189		9.01

		6.		Izdaci za komunalne usluge		179,046		169,046		147,914		82.61

		7.		Nabavka materijala		137,200		89,310		75,545		55.06

		8.		Izdaci za usluge prevoza i goriva		41,160		31,160		25,657		62.33

		9.		Unajmljivanje imovine i opreme		2,940		2,940		2,741		93.23

		10.		Izdaci za tekuće održavanje		59,780		61,874		54,592		91.32

		11.		Izdaci za osiguranje i bankarske usluge i usluge platnog prometa		2,940.000		1,300.000		1,145.396		38.96

		12.		Ugovorne usluge		1,960.000		3,394.935		3,237.768		165.2

				Tekući transferi		70,000,000		76,140,030		71,353,812		101.9

		13.		Transfer za finansiranje BiH		51,500,000		71,115,030		51,737.706		100.5

		14.		Transfer kantonima i drugim nivoima vlasti		13,500,000				15,184.030		112.5

		15.		Grantovi neprofitnim organizacijama		0		25,000		0		0

		16.		Naknade za povrat više naplaćenih carina		5,000,000		5,000.000		4,432.076		88.64

				Izdaci za inozemne kamate		115,238,000		111,038,000		98,099,328		85.13

		17.		Izdaci za inozemne kamate		115,238,000		111,038,000		98,099,328		85.13

				Izdaci za nabavku stalnih sredstava		0		90,000		89,736		-

		18.		Nabavka opreme		0		90,000		89,736		-

				Otplata dugova		68,962,000		68,962,000		46,661,235		67.66

		19.		Otplata dugova		68,962,000		68,962,000		46,661,235		67.66

Sheet1

		R.b.		Opis		Budžet		Raspoloživa sredstva		Izvršenje Budžeta		Indeks

												5-Mar

		1		2		3		4		5		6

		RASHODI I IZDACI (I+II)				261,467,612		262,978,781		222,585,256		85.13		100.00%

		I    Tekući rashodi (a+b+c+d + e )				192,505,612		193,926,781		175,834,286		91.34

				Plaće i naknade		1,562,700		1,499,700		1,495,973		95.73

		1.		Bruto plaće i naknade		1,162,700		1,097,409		1,093,708		94.07		0.49%

		2.		Naknade troškova zaposlenima		400,000		402,291		402,265		100.6		0.18%

				Doprinosi poslodavca		129,300		124,300		121,640		94.07

		3.		Doprinosi na teret poslodavca		129,300		124,300		121,640		94.07		0.05%

				Izdaci za materijal i usluge		5,575,612		5,124,751		4,763,533		85.43		2.14%

		4.		Putni troškovi		98,000		61,000		59,731		60.95

		5.		Izdaci za energiju		157,486		14,486		14,189		9.01

		6.		Izdaci za komunalne usluge		179,046		169,046		147,914		82.61

		7.		Nabavka materijala		137,200		89,310		75,545		55.06

		8.		Izdaci za usluge prevoza i goriva		41,160		31,160		25,657		62.33

		9.		Unajmljivanje imovine i opreme		2,940		2,940		2,741		93.23

		10.		Izdaci za tekuće održavanje		59,780		61,874		54,592		91.32

		11.		Izdaci za osiguranje i bankarske usluge i usluge platnog prometa		2,940.000		1,300.000		1,145,396		38.96

		12.		Ugovorne usluge		1,960.000		3,394.935		3,237,768		165.2

				Tekući transferi		70,000,000		76,140,030		71,353,812		101.9

		13.		Transfer za finansiranje BiH		51,500,000		71,115,030		51,737,706		100.5		23.24%

		14.		Transfer kantonima i drugim nivoima vlasti		13,500,000				15,184,030		112.5		6.82%

		15.		Grantovi neprofitnim organizacijama		0		25,000		0		0

		16.		Naknade za povrat više naplaćenih carina		5,000,000		5,000.000		4,432,076		88.64		1.99%

				Izdaci za inozemne kamate		115,238,000		111,038,000		98,099,328		85.13

		17.		Izdaci za inozemne kamate		115,238,000		111,038,000		98,099,328		85.13		44.07%

				Izdaci za nabavku stalnih sredstava		0		90,000		89,736		-		0.04%

		18.		Nabavka opreme		0		90,000		89,736		-

				Otplata dugova		68,962,000		68,962,000		46,661,235		67.66

		19.		Otplata dugova		68,962,000		68,962,000		46,661,235		67.66		20.96%






